Talamdan sa
Mga Mensahe alang sa Full-time Training
sa Spring Term sa 2026

LINANGKOB NGA HISGOTANAN:

ANG MAHINUNGDANONG MGA PUNTO SA KAMATUORAN SA MGA SULAT NI PABLO—

UNA UG IKADUHANG TIMOTEO UG TITO
Mensahe 6
Tawo sa Dios nga Nagkupot sa Kinabuhing Walay Kataposan

Basahong Kasulatan: 1 Tim. 6:11, 19;
Mat. 5:5; Juan 1:4, 13; 3:16, 36; 2 Ped. 1:4; Bug. 2:10

I. Tawo sa Dios nga nagkupot:
A. “O tawo sa Dios...tinguhaa ang pagkamatarong, pagkadiosnon, pagtuo, paghigugma, pagkamala-
hutayon, kalumo”™—1 Tim. 6:11:

Ang tawo sa Dios tawo nga niambit sa kinabuhi ug kinaiya sa Dios (Juan 1:13; 2 Ped. 1:4), sa

ingon niana nausa sa Dios sa Iyang kinabuhi ug kinaiya (1 Cor. 6:17) ug tungod niana nagpa-

dayag Niya.

Nitakdo kini sa misteryo sa pagkadiosnon, nga mao ang Dios nga napadayag diha sa unod—

1 Tim. 3:16.

Ang pagkamatarong kana mang matarong sa mga tawo atubangan sa Dios segun sa matarong

ug estriktong mga gipangayo Niya.

Ang pagkadiosnon pagkinabuhi man sa inadlawng kinabuhi nga nagpadayag sa Dios—v. 16,

nota 2.

Ang pagtuo, pagtuo man sa Dios ug sa Iyang pulong ug mosalig Niya ug sa Iyang pulong.

Ang paghigugma, paghigugma man sa uban pinaagi sa gugma sa Dios—1 Juan 4:7-8, 19-21.

Ang pagkamalahutayon paglahutay man sa mga pag-antos ug mga paglutos.

Ang kalumo mao ang hustong tinagdan sa pag-atubang sa pagsupak:

a. “Bulahan ang mga malumo, kay makapanunod sila sa yuta”—Mat. 5:5.

b. Nagpasabot ang malumo nga dili mosukol sa pagsupak sa kalibotan, kinabubut-on hinuong
moantos niini.

c¢. Kon malumo ta, kinabubut-ong moantos sa pagsupak sa kalibotan ning panahona, mapanu-
nod nato ang yuta sa umalabot nga panahon, ingon sa gipadayag sa Mga Hebreohanon 2:5-
8 ug Lucas 19:17, 19.

B. Nagkupot—“Magtipig alang sa ilang kaugalingon og maayong patukoranan ingon nga bahandi
alang sa umalabot, aron makuptan nila kadtong tinuod gyod nga kinabuhi”—1 Tim. 6:19.

1.

2.
3.

4.
5.

Magtipig gyod tag maayong patukoranan karong panahona ingog bahandi nga mapahimuslan
nato sa umalabot.

Mokupot ta sa walay kataposang kinabuhi sa Dios, nga maoy tinuod nga kinabuhi.

Kay kon dili, mokupot ta sa tawhanon ug natural natong kinabuhi sa pagtigom natog materyal
nga bahandi karong panahona alang sa kinabuhing dili tinuod.

Magtagad gyod ta sa walay kataposang kinabuhi imbis sa natural nga kinabuhi.

Nagpakita kini nga mahinungdanon ug kinahanglanon gyod ang diosnong kinabuhi sa atong
Cristohanong kinabuhi.

II. Ang kinabuhing walay kataposan:
A. Ang kinabuhing walay kataposan mao ang kinabuhi sa Dios:

1.

2.

3.

Naa na sukad sa sinugdan kining kinabuhing walay kataposan—“Kadtong diha na sukad sa
sinugdan”—1 Juan 1:1.

Sa Biblia nagpasabot ang walay kataposan og walay sinugdan ug walay kataposan; walay kata-
posan ang Dios, walay sinugdan ug walay kataposan, busa walay kataposan sab ang Iyang
kinabubhi.

Ang kinabuhi sa Dios, nga walay sinugdan ug kataposan, mao ang kinabuhing walay katapo-
san—"“Ang kinabuhing dayon, nga kauban sa Amahan ug gipadayag kanamo”—v. 2.



. Naa ni Ginoong Jesus ang kinabuhing walay kataposan:

1.

2.

Ang Anak sa Dios mao ang Dios nga nagpakatawo, ang Dios mismo nga gipakalawas diha sa
Iyang Anak; busa, naa sab sa [yang Anak ang kinabuhi sa Dios—“Gihatagan ta sa Dios og kina-
buhing dayon ug naa sa Iyang Anak kining kinabuhia. Kadtong nakabaton sa Anak dunay
kinabuhi’—5:11-12.

Ang nagpakatawo nga si Ginoong Jesus mao ang Anak sa Dios, busa naa Niya ang kinabuhi sa
Dios, ang kinabuhing walay kataposan—“Naa Niya ang kinabuhi”—dJuan 1:4.

. Libreng gihatag sa Dios ang kinabuhing walay kataposan:

1.

Giisip sa Dios ang Iyang kinabuhi, ang kinabuhing walay kataposan, nga usa ka gasa nga walay
bayad nga gihatag kanato diha ni Ginoong Jesus; dili na ta kinahanglang mobayad niini; basta
dawaton nato kini, mabatonan nato kini—“Ang gasa sa Dios, kinabuhing walay kataposan diha
ni Cristo Jesus nga atong Ginoo”—Rom. 6:23.

Kay gihatag man sa Dios kanato ang kinabuhing walay kataposan, ang kinabuhi sa Dios, gasa
kini sa Dios, dili ganti sa Dios kanato; libre kining gihatag, wala ibaligya kanato—"Gihatagan
ta sa Dios og kinabuhing dayon”—1 Juan 5:11.

. Mabatonan ang kinabuhing walay kataposan sa panahon sa pagtuo:

1.

Gihigugma ta sa Dios ug gihatag Niya kanato ang Iyang kinabuhi, ang kinabuhing walay kata-
posan, nga naa sa Iyang Anak aron madawat nato; ang paagi aron madawat ang kinabuhing
walay kataposan mao ang pagtuo ngadto sa Iyang Anak—“Gihigugma sa Dios...tungod niana
gihatag Niya...aron dili malaglag ang tanang motuo ngadto Niya, kondili makabaton og kina-
buhing walay kataposan”—dJuan 3:16.

Kay gasa man ang kinabuhing walay kataposan sa Dios nga naa sa Iyang Anak, inigtuo nato
ngadto sa [yang Anak, diha-dayong mabatonan nato ang kinabuhing walay kataposan nga naa
sa Iyang Anak—“Dunay kinabuhing walay kataposan ang motuo ngadto sa Anak”™—v. 36.
Makadungog ngani ta sa pulong sa Ginoo, sa ebanghelyo, ug motuo ngadto Niya, mabatonan
dayon nato ang kinabuhing walay kataposan—“Ang namati sa Akong pulong ug nituo...dunay
kinabuhing walay kataposan”—5:24.

. Masayran karong panahona ang kinabuhing walay kataposan:

Tin-awng nag-ingon ang 1 Juan 5:13 nga ang Pulong sa Dios, ang Biblia, nagpahibalo nato nga
dunay tay kinabuhing walay kataposan—“Gisulatan mo nako ning mga butanga aron mahibalo
mo nga duna na moy kinabuhing dayon, kamong nanuo.”

Pinaagi sa Pulong sa Dios, sa Biblia, mahibalo ta nga duna na tay kinabuhing walay kataposan
karon.

. Mabatonan ang kinabuhing walay kataposan sa umalabot nga panahon:

1.

Nisaad ang Ginoo nga hatagan Niya sa purongpurong sa kinabuhi ang mga magmatinumanon
hangtod sa kamatayon—“Magmatinumanon mo hangtod sa kamatayon, ug hatagan mo Nako
sa purongpurong sa kinabuhi”—Bug. 2:10.

“Siya nga makadaog, pakan-on Ko siya sa kahoy sa kinabuhi, nga naa sa Paraiso sa Dios”
(v. 7); dunay kahoy sa kinabuhi ang Paraiso sa Dios nga gihisgotan dinhi; busa, kining Para-
isoha mao gyod ang Bag-ong Jerusalem kay duna may kahoy sa kinabuhi ang umalabot nga
Bag-ong Jerusalem—22:2.

. Mapahimuslan ang kinabuhing walay kataposan sa eternidad:

3.

Ang pagpahimulos sa kinabuhing walay kataposan sa eternidad sa bag-ong langit ug bag-ong
yuta mao ang hingpit nga pagpahimulos sa kaluwasan sa Dios, nga ambitan sa tanang naluwas
sa eternidad—“Ang tubig nga ihatag Nako niya mahimo hinuong tuboran sa tubig diha niya
nga motubod ngadto sa kinabuhing walay kataposan”—Juan 4:14.

Ang hingpit nga panalangin sa kaluwasan sa Dios mao ang moabot nga Bag-ong Jerusalem,
nga ihatag sa tanang naluwas aron mapahimuslan nila sa eternidad—“Makasulod niini...kon-
dili kadto rang nasulat sa basahon sa kinabuhi sa Cordero”—Bug. 21:27.

Magpahimulos sa panalangin—sa kahoy sa kinabuhi—ang tanang naluwas—“Duna silay katu-
ngod sa kahoy sa kinabuhi’—22:14.



